
matarek so vaey

0 nimatarek rana so vaey a raroa ka tao am, manakem da rana kablis da
S0 ngaran, a payamotan so nakenakem do pizipoziposan no meycieyciaroa,
iciakma da asa so inawan a malipetpet do kadoan jira, macingosongoso no ji
makamyamyai a vazavazey.

nokakoa am niapoan o miciakayon no anak. no makaveyvow rana o
anak a mavakes am, mi da na kayonan no ina no mehakey. no piaen da no
niapoan no mavakes am, manita so pia ehep a angayan no tamtamek do vaey
no mavakes.

o tamtamek ori am nitotoy a asa ka olo a ka no asa ka savong no olo a
ka no adoa mowlag.

no mian rana so tamtamek do mavakes am, apia ka angey na do vaey
no mehakey a somidong jira migoagoy. miyangey ta ipangayo na no
mehakey sira o niapoan na no mavakes ang, no mian so among am
pavonongen na sira o iciara a niapoan na no mavakesori. 0 akman so sang a
Ji pa nimatarek so vaey a macisidosidong am, apen do ipakateneng
do icicirawat no kadoan jira a ka no ikaboang do pacikasngenan a iciaroa a

asa ka vaey.

apia o ahapan no tao do vazavazey no matarek so vaey, ta no aesen o
niapoan no iciaroa mavakes do ka pamnek so ararow a ikatarek da so
vaey, a ka pia da sia am, niapoan no mehakey a mavakes am, mangey rana
mamagot do ora so sosoli. 0 pamaringan so kanen a yakan am, alima
pingping a ilek, no miviney am mangap so sazaban a yakan. miciaroa do
vaey a ka no masngen pa zipos 0 mamaring so kanen do vaey no mehakey,
ta ji mapagcigcini a ipangazow. o vao a ka no mangdes ammakaniow a
maciakan. do ikadoa na arow am, mangey o mehakey do vaey no iciaroa na
niapoan no mavakes, a mahap so ayayob a ka no warawara no no
kadoa na do vaey, ori 0 kavosan no vazavazey no vayo a nimisinmo a tao do
pongso Yya.

siciaikoa ya 0 ya matarek so vaey a malalavayo am, da na to
ngonongonongi o nakenakem da, ya da na apen o icicirawat no dehdeh, so
na nikablis rana no adan a vazey no misinmo do vaey a iwawalam no tao do

pongso.

